
少年行

作者：劉基　元末明初

本作品收錄於《列朝詩集/甲前01》和《劉基集/10卷》

駿馬狐白裘，玉勒黃金羈。

賓從如浮雲，顧盼生光輝。

朝驅紫陌塵，暮醉青樓姬。

但見花月好，寧知霜雪飛！

荏苒世途異，淒涼瑤草衰。

田園皆易主，親友盡暌違。

學書時既晚，躬稼力已微。

歲晏寒風生，倚墻聽鄰機。

逝水不可挽，枯蓬安所依？

佇立為爾嘆，感我淚沾衣。

此作品在全世界都属于公有领域，因为作者逝世已经超过100年，且作品于1931年1月1日

之前出版。

